	ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	
	     1.Անհրաժեշտությունը

	
	ՀՀ կառավարության որոշման Նախագծի ընդունումը պայմանավորված է Երևան քաղաքի կոյուղատար համակարգերի խնդրահարույց հատվածների կառուցման և վերակառուցման անհրաժեշտությամբ։

	
	 2.Ընթացիկ իրավիճակը և խնդիրները
Երևան քաղաքի ջրահեռացման համակարգերի ստեղծման կամ արդիականցման համար՝ քաղաքացիների կենսապայմանները, բնակիչների և տեղանքի հակասանիտարական վիճակը բարելավելու նպատակով, Երևանի քաղաքապետարանի կողմից պատվիրվել են կոյուղատար համակարգերի խնդրահարույց հատվածների կառուցման և վերակառուցման նախագծանախահաշվային փաստաթղթեր։ Առաջնահերթություն է տրվել 22 օբյեկտի՝ հաշվի առնելով առկա խնդիրները. մաշվածությունը, քաղաքացիների դիմում-բողոքները և սոցիալական ցանցերում բազմաթիվ բողոքների առկայությունը։ 
Նշված խնդրի՝  ՀՀ կառավարության կողմից ֆինանսավորման  անհրաժեշտության հարցը քննարկվել է ՀՀ վարչապետ Նիկոլ Փաշինյանի գլխավորությամբ 2024 թվականին կայացած քննարկման ժամանակ, որի արդյունքում ՀՀ փոխվարչապետ Տիգրան Խաչատրյանի կողմից տրվել է հանձնարարական՝ համատեղ քննարկել Երևանի քաղաքապետարանի կողմից ներկայացված օբյեկտների շինարարական աշխատանքների ֆինանսավորումը ՀՀ 2025 թվականի պետական բյուջեի՝ Ջրային կոմիտեին հատկացված (չբաշխված) գումարների հաշվին իրականացման մեխանիզմը և ֆինանսավորումն իրականացնել փաստացի ընդունված կատարողականի հիման վրա։ Շահագրգիռ մարմիններից ստացել ենք համապատասխան առաջարկներ։
Երևանի քաղաքապետարանը, հաշվի առնելով համատեղ իրականացված աշխատանքային քննարկումները, առաջարկել է առաջնահերթություն տալ 15 օբյեկտների համար արդեն իսկ կնքված պայմանագրերին՝ սույն նախագծով նախատեսել պայմանագրային ամբողջ գումարները՝ 421,048.0 հազար դրամ, իսկ մնացած 7 օբյեկտների մասով՝ նախագծային արժեքների 20 տոկոսը՝ 154,535.0 հազար դրամ, ընդամենը՝ 575,583.0 հազար դրամ (ցանկերը կցվում են)։
 Միաժամանակ, համաձայն վերը նշված հանձնարարականի, փաստացի կատարողականի հիման վրա ֆինանսավորումն ապահովելու նպատակով՝ հիմք ընդունելով ՀՀ կառավարության 27.12.2024թ. N 2060-Ն որոշման 2-րդ կետի 1-ին ենթակետը և 10-րդ կետի 2-րդ ենթակետը, բյուջետային ստորադաս կարգադրիչ է դիտարկվում ՀՀ տարածքային կառավարման և ենթակառուցվածքների նախարարությունը՝ աշխատանքների իրականացումը վերապահելով Երևանի քաղաքապետարանին։

	
	

	
	3. Տվյալ բնագավառում իրականացվող քաղաքականությունը
  Սույն որոշման նախագծով պահանջվող գումարը կազմում է 575,583.0 հազար դրամ, որն առաջարկվում է վերաբաշխել ՀՀ 2025 թվականի պետական բյուջեի «Ջրամատակարարաման և ջրահեռացման բարելավում» ծրագրի «Ջրամատակարարման և ջրահեռացման համակարգի հիմնանորոգում» միջոցառման մասով հատկացված՝ չբաշխված գումարից։ 


	
	4.Կարգավորման նպատակը և բնույթը
Երևան քաղաքի կոյուղատար համակարգերի խնդրահարույց հատվածների կառուցում և վերակառուցում։ 


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի և Երևանի քաղաքապետարանի կողմից:


	  
	6.Ակնկալվող արդյունքը
Երևան քաղաքի ջրահեռացման համակարգերի արդիականացում։

   7․Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
    Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

7  8․Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։

	 9. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
  ՀՀ կառավարության 18.11.2021թ. N 1902-Լ որոշման ՏԿԵՆ բաժնի 77.1  միջոցառում։ 




